
SUBJECT
	

	 
 MATH
	 PW DPP – Linear Equation in two variable – DPP-1,2
 PW Module – Page-131 – Q1 to Q12

	MARATHI
	 खालील निबंध वाचा व सुंदर हस्ताक्षरात वहीत लिहा.

       चिमणीचे आत्मवृत्त 

चिऊताई, चिऊताई दार उघड! चिऊताई, चिऊताई दार उघड !

अरे, कोऽऽण हाक मारतोय तो? कशाला आला आहेस बाबा! माझी कहाणी ऐकायला ? ऐक तर. तू म्हणतोस हल्ली मी कुठे दिसत नाही. काय करू आज आम्हांला जगणे अगदी मुश्कील झाले आहे. शहरात तर आमचे रोजचेच मृत्यू. माणसांना काय नवनव्या यंत्रांची हाव. त्यात आमचा जातोय जीव. अरे, मोबाईलमुळे तर आमची जमातच नष्ट होते की काय या प्रश्नाने जीव अगदी हैराण झालाय बघ !
आमच्या जन्माचे काय सांगू तुला! झाडाच्या फांदीवर झुलणाऱ्या छोट्याशा घरट्यात आमचा जन्म. किती आनंदात वाढतो आम्ही. पण आज झाडचं राहिली नाहीत. माणसांनी बेसुमार कत्तल करून नष्ट केले आमच्या वस्त्या. काय सांगू, कुठे खिडकीच्या कोपऱ्यात, छपरावर, बिळात, मिळेल तिथे राहतो, किडे मुंग्या खाऊन जगतो आम्ही. कधीतरी शेतातले दाणे, धान्य, दुकानातले पडलेले दाणे हेच आमचे अन्न. पण मोबाईलचे आवाज, ध्वनिलहरी, शेतातल्या बियाणांना लावलेले विषारी औषध, किडे मुंग्या मारण्यासाठी होणाऱ्या फवारण्या यांमुळे कधी मरण येईल याचा नेम नाही बघ ! सगळ्या प्रकारच्या प्रदूषणाने जीव अगदी मेटाकुटीला आलाय. अरे, आम्ही नष्ट झालो तर किडे मुंग्या वाढत जातील, त्यातून आणखी रोगराई पसरेल आणि हळूहळू हे संकट माणसावर नाही का येणार ? देव करो तसे न होवो !




आम्ही चिमण्या कधी कुणाला त्रास देत नाही. सकाळी लवकर उठावे, दाणे टिपावेत, आनंदाने गाणी गावीत, आभाळात स्वच्छंदपणे विहार करावा, आपल्या पिलांना खाऊ दयावा, वाढवावे, आणि या जगात वावरण्यासाठी त्यांच्या पंखात बळ आणावे; हे आमचे काम निष्ठेने करतो आम्ही. हीच आमची जगाला शिकवण. आम्ही सकाळीच तुमच्या आधी उठून आमच्या चिवचिवाटाने तुम्हांला जागे करतो. आमच्या गोष्टीने बाळाला खूप गंमत वाटते. अंगणात बाळाच्या खाऊतला एक घास आम्हांलाही मिळतो. यातच धन्यता वाटते आम्हाला !

म्हणून म्हणते, माणसांनी अतिरिक्त सुखाच्या मागे न धावता, निसर्गाचा ऱ्हास न करता कसे जगावे याचा विचार करावा. सृष्टीचा विनाश हाच माणसांचा विनाश हे लक्षात घ्यावे. आज आमच्यावर संकट आले. पुढे दुसऱ्या प्राण्यांवर किंवा पक्षांवर येईल. सजीवांच्या साखळीतील एकेक प्राणी नष्ट होत गेला तर हळूहळू सारी सृष्टी विनाशाच्या वाटेवर चालू लागेल.

अनेक कवी, लेखकांनी आणि आमच्यावर कथा कविता लिहिल्या आहेत. साने गुरुजींच्या श्यामला एका चिमणीच्या मृत्यूने केवढे दुःख झाले होते. ती माणसांतली पशुपक्ष्यांविषयीची संवेदनशीलता, आमच्यावरचे प्रेम आपुलकी आज कुठे गेली? मित्रा! आमचे जगणे आणि मरणे आज माणसांच्या हाती आहे. चिमणी म्हणजे सृष्टीतला म्हटला तर एक इवलासा जीव. निसर्गाचा एक घटक. पण आम्हांलाही जगावेसे वाटते.' जगा, जगवा आणि जगू दया' या नियमाने आपण सारेच जगलो तर या सृष्टीवर स्वर्ग अवतरेल, नाही का? जा, माझी ही गाथा सर्व जगाला सांग !

